
Khomphyutha i fana na vhuluvhi ha muthu.

I dzhenisa mafhungo, nahone ya shumisa
mafhungo.

I vhulunga mafhungo, ya dovha ya bveledza
mafhungo.

Musi khomphyutha i tshi shumisa mafhungo, ri
amba uri i khou phurosesa mafhungo.

Musi khomphyutha i tshi vhulunga mafhungo, ri
amba uri i khou vhulunga mafhungo kha
muhumbulo (‘memory’) wayo.

Naho na nga dzima khomphyutha, ‘hard drive’
yayo i vhulunga mafhungo kha muhumbulo
wayo.

Kanzhi hard drive i wanala ngomu ha
khomphyutha.

‘Flash drive’ kana ‘flash stick’ i vhulunga
mafhungo u fana na ‘hard drive’.

‘Flash stick’ i dzheniswa kha khomphyutha.

Ri shumisa phurogireme dza ‘software’ u itela u
shumisa mafhungo.

Phurogireme dza ‘software’ dzi phurosesa na u
vhulunga mafhungo kha khomphyutha.

Hu na phurogireme dzo fhambafhambanaho
dzo itelwaho mishumo i sa fani.

‘Application’ dzi re kha simatifouni ndi ‘software’.

Ipfi ḽo pfufhifhadzwaho ḽa ‘application’ ndi ‘app.’

Hu na dzi ‘app’ dza u tamba mitambo na zwiṅwe
zwithu zwi takadzaho.

Ni nga vhulunga bugu nnzhi nnzhi kha
khomphyutha.

Ni pfukela kha maṅwe masiaṱari nga u puṱedza,
kana u tshimbidza munwe kha tshikirini.

8



Khomphyutha na inthanethe ndi zwa ndeme u
itela u guda.

Ni nga shumisa inthanethe u dzhena ‘online’ uri
ni ṱalele vhadededzi vha tshi khou funza.

Inthanethe i nga dovha ya vha fhethu hu re na
khombo.

Humbelani thuso kha muthu ane na mu
fhulufhela uri a ni thuse nga u shumisa
inthanethe na musi ni tshi dalela webusaiti
ntswa.

——MbudzisoMbudziso

1. U phurosesa ndi u ita mini?
2. Khomphyutha i vhulunga ngafhi

mafhungo?
3. Ṋeani tsumbo ya tshishumiswa tsha

u vhulunga.
4. Phurogireme dza software dzi ri

thusa hani?
5. Ndi ngani ri tshi tea u vha na

inthanethe musi ri tshi shuma kha
khomphyutha?

6. Ṱalusani uri ndi ngani
khomphyutha i tshi fana na
vhuluvhi.

7. Wanani app dzi ṱoḓaho u vha mbili
dzine dza nga ni thusa u khwinisa
pfunzo dzaṋu.

8. Webusaiti yo itwa nga mini?

——

Heyi bugu ndi iṅwe i re kha mutevhe wa
bugu nṋa dzi ambaho nga thero ya
thekinolodzhi ya khomphyutha.

Bugu ya tshiṱori yo sikwa na u ṅwalwa sa
tshipiḓa tsha thandela ya matheriaḽa ya u
vhala ya Zenex Ulwazi Lwethu nga 2021.

12



Attribution CC BY

Your attribution should include the following:
TitleTitle: Khomphyutha i fana na vhuluvhi
Author/sAuthor/s: Patricia Ndlovu
TTrranslator/sanslator/s: Doris Manyamalala
IllustrIllustrator/sator/s: Pexels; Pixabay
AssurAssurer/s:er/s: Tshedza Tlhako
Language:Language: Tshivenḓa

© Zenex Foundation - Saide 2025 (Updated Edition)

CCC BC BYY includes the following elements:
BY – Credit must be given to the creator


